Стопанска комора на Македонија

Здружение на текстилната индустрија и конфекција


На барање на текстилни компании членки на Здружението на текстилната индустрија и конфекцијата при Стопанската комора на Македонија, на 31.01.2013 година се одржа состанок со претставници на Кабинетот на вицепремиерот за економски прашања, во Владата на Република Македонија,  на кој се расправаше за состојбата и  тековните движења на текстилната индустрија како и проблемите со кои се соочува оваа стопанска гранка во Република Македонија.

Согласно расправата која се водеше компаниите од оваа бранша, членки на Здружението, расправајќи за тековните состојби и движења укажаа дека текстилната индустрија е пред колапс и дека е крајно време да се преземат итни мерки во смисла на одредени стимулации во функција на одржување на оваа стопанска дејност, при што Ви ги доставуваат следниве барања и заклучоци:

1. Од страна на државата да се обезбедат финанскиси средства за субвенционирање при набавка на нова автоматизирана опрема наменета за производство.
Имено, Република Македонија во однос на земјите во окружувањето има помала продуктивност што се должи меѓу другото и на недоволната автоматизација на производниот процес, која ќе предизвика миграција на странските клиенти во соседните земји кои се повеќе ја зајакнуваат својата конкурентноста. (На пример, Бугарија, со високата автоматизација во производните капацитети, реализирана со подршка на нивата Влада и со поддршка на ЕУ фондовите ја прави повеќе конкурентна во однос на Македонија). Со цел да бидеме конкурентни во однос на опкружувањето, македонската текстилна индустрија мора да добие поддршка од државата во смисла на поволни кредитни линии, субвенции, обезбедувања преку користење на гарантни фондови итн. Тоа ќе овозможи да се направат вложувања во автоматизација на производните процеси, а со тоа подобрување на квалитетот и обезбедување на поголема продуктивност од страна на текстилните компании.
2. Да се намалат царинските давачки за увоз на репроматеријали од земјите надвор од ЕУ, кои сега се 10% или пак да се изедначат со стапките на ЕУ за увоз на репроматеријали на 7,5% со што би се зголемила конкурентноста на македонските производи во Унијата, а со тоа и на извозот (тарифни броеви: 5208 - 5212; 5512 - 5516; 5007; 5407; 5408; 5603; 5802; 5806; 5903; 6003 - 6006).

Со проблемот на двојното царинење, се соочуваат кај тарифните глави 6302 ( конкретно 6302399000- кој вклучува постелнина – чаршави, навлаки за перници и сл.), 6303 и 6305. Имено, за овие производи царина се плаќа при увоз на материјалите потребни за производство на наведените производи ( која најчесто изнесува 10 %), но и при увозот на нашиот производ  во државата  на странскиот купувач ( која изнесува 12 % во ЕУ).
Производите распоредени во главите 6302, 6303 и 6305 од царинската тарифа не можат да се стекнат со статус на производ со потекло (врз основа на следното правило :Производство од природни влакна или хемиски материјали или текстилна пулпа. Производство од едножично небелено предиво, кое се однесува на потребниот  степенот на обработка и преработка, кој треба да се изврши врз материјалите без потекло, со цел добиените производи да се стекнат со статус на производ со потекло) а со тоа да имаат преференцијален третман ( т.е намалување или ослободување од царина) во ЕУ. 
Поради тоа се појавува и проблемот на двојно царинење, кој значително намалува конкурентноста на нашитe фирми на пазарот на ЕУ.
3. Превземање на сериозни мерки за сузбивање на сивата економија и нелојалната конкуренција од увозот на стоки без царина за домашниот пазар по дампинг цени, шверцот на текстилни производи и нивна продажба на зелените пазари од нерегистрирани субјекти, како и подоследна примена на прописите за поседување на атести и исполнување на други критерими што ги примнува ЕУ сврзани со квалитетот на увозот на стоки.
4. Да се обезбеди државна подршка како би се извршило пренамена од “Лон” – производство во класично производство т.е формирање на сопствен бренд кој ќе биде наменет за извоз, која беше една од основните цели на Стратегијата за развој на текстилната индустрија. 
Основната цел на стратегијата за развој на Текстилната индустрија беше придвижуање од ЛОН кон производство со повисока додадена вредност. Анализите кои се прават укажуваат дека купувачите постепено ќе го напуштаат ЛОН моделот на производство и ќе бараат чист извоз, а понатаму и производ со вклучен дизајн. Во мооментот 90% од извозот е на база на ЛОН производство и фактот дека се поголем број на нови купувачи бараат чист извоз, укажува на тоа дека компаниите ќе мора постепено да се прилагодуваат на овој модел кој бара инвестиции во неколу области, почнувајки од човечки ресурси, нивна едукација, потоа модернизација на производниот процес (квалитетна организација на производството), па се до обезбедување средства за набавка на основен и помошен материјал. 
Субвенционирање на ова придвижување, посебно во делот на преоѓањето од ЛОН производство кон чист извоз во голема мера ќе влијае врз опстанокот на овој сектор во Македонија. Самиот факт дека странските купувачи, ќе инсистираат на еден ваков пресврт укажува на важноста на овие промени, а текстилниот сектор мора да се прилагодува на барањата на пазарот и поради тоа ни е потребна Владина поддршка која ќе овозможи премин од лон кон чист извоз, во прво време на сопствен производ со туѓа марка, за да после здобивањето со вакво искуство преминеме и во производство на сопствен брендиран производ. Средствата што за оваа намена се издвоени преку Министерството за економија се минимални и не можат да помогнат за поголемо придвижување во оваа област.
